
Wasin annamma
aw kepay aseneno
fiyestana Laꞌwutan, 
inang kappera Jesus 
sey Betania a lubbuni Lazaro
a nepangngangolina. Wasinoy, 
nangappa i Maria si
kagadwana litrowa
nangina a bambanguwa
passiya nardo. E nesibungnga sino
takkiyi Jesus, kasena finunatan
sino abuꞌnga, e medadarngiyopino
bangungnga sino balay.



Wasinoy, i Judas Iscariote a tata sino karadwera a 
adalani Jesus, inang sino pangafuwanirana padi ta 
makitulag nu sanneno akwanna a 
manuffun sikwara ta doꞌmanda
i Jesus. Maanggammingkeno
padiyera sin diningngaddeno
sinapiti Judas, e nekarira si
aꞌdanda si pirak. Antu
gafuna, neyafuwenni 
Judas a manandam
sino nalawara
tiyempowa
pappadoꞌ
manna ki
Jesus. 



Wasinoy, inangweno adalannereno
netuni Jesus, e nedadandeno
pamuwadda. Wasin aggekakkanira
kepay, nappa i Jesus si tinapay e 
nappasalamat ki Dios, kasena
ginaradwa e neyannena sino
adalannera a nassapit si, 
“Appandaw yaw ta 
akkanandaw, 
se antuyawino
baggik.”



E nangappa kappay si kopa a 
napannu si diyuna ubas, e 
nappasalamat ki Dios, kasena
neyaꞌda sikwara, e sinapiꞌna si, 
“Minungkayu ammin sitaw,
se antuyawino adaka mamakurug
sino bawuwa tulagi Dios. Se 
mebubbuneno adak takesi
odduneno tolaya
mapakomanino
liwaꞌda.”



Wasinoy, sinapiti Jesus ki Pedro si, “Simon, 
dingngaggannu yo sapitangku. Inarangngi Satanas si
murenadda manalodaw sikwayu ammin takesi itanna nu 
wara mekatway sikwayu a kunnangke sissika mekatway 
sino baggaꞌna nu meittap. Udde nekararantaka, 
Simon, takesi ammem ibbattanino angngurungngu 
sikwak, e nanu
mabbobolika, 
maawag si 
pattuyaggannuweno 
angngurungngeno 
bafulunnuwera.” 



E sinapiti Pedro si, “Afu, naddadanakun e massiki nu 
mabaluraꞌnga onnu matayak, ammetaka anawan.” 
“Kunnenayino sapitannu,” sinapiti Jesus, “udde ino
kakuruwanna, Pedro, liyeya massirallotino lalung nu 
gigiꞌbat, namiꞌluwannakunna
neimad.” 



Wasinoy, inanda Jesus 
andino adalannera sino
kakayuwana mingngan si
Getsemani, e sinapiꞌna
sikwara si, “Mattuttu
ggayu sitaw ta umangngak
makkararag seoy.”
“Ama,” sinapiꞌna, “damama
mangwa si ammin. Antuweno
arangngangku si ammem
iyakkurug iyawa dyata
araꞌniyen a makwa sikwak. 
Udde bakkan naddino
anggangkuweno makwa, nu 
ammena lurino panggammannu.” 



Antu gafuna, inangngi Judas sinaya nifuyut sino
sindaluwera andino gwardiyana Templo a dinundunino
pangafuwanirana padi andino Fariseowera. 
Nassirwatira anna narmasira. 
E binakino tata a adalanneno
aripannino afafuna padi e 
nagingaranino diwanana
layangnga. Udde sinapiti
Jesus si, “Kundenin!” E 
inappanganneno layino
aripan e nabbattunoy. 



Wasinoy, dinoꞌmanda i Jesus e neyanda sino balayino
afafuna padi. I Pedro, dumadandan sino gafanda.
Udde wasin nafuyino tolayira sino
kalawatannenaya balay
ta maggarenuwera, 
inangngi Pedro a 
nakigarenu sikwara.



Ino tata a aripannino
afafuna padi, a wayi
kappayino giningarani
Pedro, sinapiꞌna si, 
“Bakkangka kaddino
tata a initaka mamumbulun
sikwana sino fudduk?” 
Udde neimaggappayi Pedro, 
e nassirallotinnino lalung. 
E inanaw e nakatangatangit. 



Wasinoy, nattaꞌdaggira ammin e 
neyanda i Jesus ki Gubernador
Pilato. Wasin ginamwangira sinay,
Antuweno nebebuti Pilato ki Jesus 
si, “Ikkeno Arina Judyu?” “Nu 
antuweno sapitannu, 
antu,” nesombati Jesus. 
Udde i Pilato, anggamma
si i Jesusino ilawanna, 
antuweno

nakitatabbaggappay sino
tolayira, udde nekulakulawura si, 

“Ilansam! Ilansam si krus!” 



Antuweno neyalawatimpelangi
Pilatowi Jesus sikwara ta melansara
si krus. Wasinoy, inappennino
sindaluwera i Jesus, e 
nepabuttundeno krusna, e neyanda
sino kulura ngananda si Agyananna
Takataꞌnga Ulu, a Golgoteno nganna
sino damiꞌna Judyu.



Antuwenayino nilansanda ki
Jesus sino krus. E 
agyangkappayino adwera a 
lalaki a nelansara sino
krusdera, e 
nepattangara i 
Jesus sikwara. 



E neyindana napissayino kortinaneno Templo e 
nagadwa. Nekokwa i Jesus a naddamit e sinapiꞌna si, 
“Ama, italakkuweno kararuwak sikwam.” Wasin
sinapiꞌnenay, natayin. 



Wasin fuwafin, agyani Jose a 
taga-Arimatea a naturira inang ki
Pilato a marang sino baggiyi
Jesus. I Jose, tata a 
madayawa afafuweno
Judyuwera a 
mattaron sino
gumwanganino
patturayani Dios. 

Inang neyulluwi 
Jose ino baggiyi

Jesus sino krus, e 
binaꞌbattanna si nafu
rawa sinnuna bawuwa

ginatangnga. Neyekwana
si tanamma neyabbut si
batuwa kunnangke agwe
b, kasena nang alleling si

daꞌdap a paggakuꞌna
sino tanam.



Sinoya aw, antuweno paddadananino
Judyuwera para sino
kadaramaꞌna a awna
aggimwangan. 



Sinoya awna aggimwangan, inangngino 
pangafuwanirana padi andino 
Fariseowera ki Pilato, e 
sinapiꞌda sikwana si, 
“Afu, madandammi si
sin aggabiyaggepay 
inaya massisiriya 
tolay, sinapiꞌna si
mangngangolina si 

tallu aw.”



“Antuweno inanawira e inanda
minarkanino batuwa
sellanneno tanam ta 
malasinda nu wara
mabbukkat. E 
nibattangira si
sindaluwa mindag.”



Wasin nasinduweno awna
aggimwangan e gigiꞌbattinna
Linggu, inang initara Maria 
Magdalena annino
kanganna a i Maria 
sino tanammi 
Jesus. Kakaꞌmeng 
kelanga nalunig si
natuyag, se naddassino 

tata aangheli 
Dios a naggabwat 

sey langit. 



Kinaroringngeno batuwa nesellad 
sino tanam, kasena nattutturan.
Nayyaꞌyakkino mindaggira 
gafu sino talora, e 
naletwarira a 
kundangke natay. 



Udde sinapitino anghel sino
bafabbayira si, “Ammekayu
mattalaw. Ammuk si
tufukandawi Jesus a 
nelansa sino krus.
Udde awanin sitaw, 
se nangngangoliyen
a antuweno

sinapiꞌna 
sikwayu.” 



“Umandaw itanino newagganna, e 
kangkamandawa umang ituldu sino
adalannera a nangngangoliyen, 
e untanandakayuwa
umang sey Galilea. 
Itandona sinay. 
Aggadandammandaw
yawa sinapikku
sikwayu.” 



Antu gafuna, nakkangkamira a inanaw
sino tanam. Nakatalawira udde
maanggammira kappay, e 
nalayawira a inang nituldu sino
adalannera. 



Wasin aggepalapalayawira, kakaꞌmeng 
kelanga dinambalira i Jesus, e 
sinapiꞌna si, “Sintawino
angandaw?” Inaraꞌniyera
sikwana, namaliturira, e 
inawakandeno takkina
a naddayaw sikwana.



Wasinoy, nappadda i Jesus sino kadwafuluwera si
tata a adalanna sin aggekakkananda. Inallangngannera

gafu se awaningke a angngurudda anna nataggatino
ulura, se ammera kinuruwino nakaitera sikwana a 

nangngangoliyen. Wasin nasinduwenni Jesus a 
nakitatabbag sikwara, netulluwen sey langit e 

nattuttud sino padiwanani Dios.



Gafu se nappelalotino agganggammi
Dios sino tolayira sito lubag, 

dinundunneno tatatata ke a Abbingnga
a matay, takesi ammina mangurug

sikwana, ammera makastigu, 
nu ammera lud maaꞌdan 

si biyaya 
mannayun.



Roma 3:23 Se awana tolay si ammena nalliwat, e 
aroyuwengkeno kinalawari Dios sino kinalawadda.

Roma 6:23 Se ino liwat, tandananneno aripannera, e ino
tandanda, ino katayana awana pakkiyaranna. Udde i Dios, 
rigalu pelangino iyaꞌdana, e antuweno biyaya mannayun

gafu sino kesapatantam ki Kristo Jesus a Afutam.

Hebreo 9:27 Amminetama tolay, maawag si
mamittetangke a matay, kaseretam ukumanni Dios.

Efeso 2:8,9 Se ino allakki Dios ino gafuna a 
nesalakanetam gafu sino nanguruwantam ki Kristo. 

Bakkanna gafu sino inangwatam, nu ammena lud
naggabwat ki Dios. Kunnantu, ammetam dama a 

massangeleta massapit si ino kesalakantam, 
gafu sino nalawara aggangwatam.



Roma 10:9,10 Se nu sapitannu si i Jesusino gakkuruwa
Afu anna nu kuruwannungke si nepangngangoliyi Dios sino
natayanna, antuweno kesalakannu. Se nu manguruwetam

ki Kristo e ipakaammutamino kinuruddam si korwana
tolay, ibilandetami Dios si naggaddang e mesalakanetam.

Juan 3:16,17 Gafu se nappelalotino agganggammi Dios 
sino tolayira sito lubag, dinundunneno tatatata ke a 

Abbingnga a matay, takesi ammina mangurug sikwana, 
ammera makastigu, nu ammera lud maaꞌdan si biyaya
mannayun. Se amme dinunduni Diosino Abbingnga sito

lubag ta kastigunneno tolayira, nu ammena
lud ta isalaꞌngera.



1 Juan 5:11-13 Antuyawino sinapiꞌna: naꞌdandetam si
biyaya mannayun, e ino Abbingngeno paggabwatanna.
Kunnantu, ino tolaya nesapat sino Abbingi Dios, ana

sikwaneno biyaya mannayun, udde ino ammena nesapat
sino Abbingnga, ammena naaꞌdan sinaya biyag. 

Neturakkuwera yaw sikwayuwa mangurug sino Abbingi
Dios kesi ammundawingke si wara sikwayuweno

biyaya mannayun.

